KLASA 10
TEST TREMUJORI I

 “SIKUR  ZOTI  TË MË FALTE PAKËZ  JETË” –  Gabriel Garsia Markez


Sikur të harronte  Zoti për një çast se jam kukull prej lecke e sikur të më jepte një çikëz jetë, nuk do të thosha gjithçka  mendoj, por do të mendoja për çdo gjë që them.


Do  t’i vlerësoja gjërat jo për hir të vlerës së tyre, por për atë që duan të thonë.


Do të flija më pak, do të ëndërroja më shumë, pasi kam kuptuar se në çdo minutë që mbyllim sytë, humbasin gjashtëdhjetë sekonda  dritë.


Do të ecja kur të tjerët stepen, do të zgjohesha kur të tjerët flenë, do të dëgjoja kur të tjerët flasin. Pale pastaj si do ta shijoja një akullore me çokollatë!


Sikur  Zoti të më falte pakëz jetë, do të zhytja me kokë në diell jo vetëm trupin, por edhe shpirtin.


Oh, Zot, sikur të kisha një zemër, do të shkruaja urrejtjen në akull dhe do të prisja të shfaqej dielli. Me një ëndërr të Van Gogut do të pikturoja mbi yje një poemë të Benedetit, ndërsa hënës do t’i shpalosja për serenatë një këngë të Seratit. Do t’i  ujisja  trëndafilat me lotët e mi, që të ndieja dhimbjen e gjembave dhe puthjen e kuqe të petaleve të tyre.


 Imzot, po të kisha  një çikëz jete…s’do të lija ditë pa u thënë njerëzve që  dua,  se  i dua. Do ta bindja çdo grua e çdo burrë se ata kam për zemër dhe do të rroja i dashuruar me dashurinë.  Do t’u dëfteja njerëzve ç’gabim të madh bëjnë tek pandehin se s’janë më të dashuruar, kur thyhen në moshë, sepse ata nuk e dinë se pikërisht kur s’janë më të dashuruar, thyhen në moshë!


Do  t’i jepja fletë fëmijës,  po do ta lija ta mësonte fluturimin vetë.


Të moshuarve do t’u mësoja se vdekja nuk vjen me moshën e shtyrë, por me harresën.  Kaq gjë e mësova nga ju, o njerëz.


Mësova se gjithkush dëshiron të jetojë në majë të malit, pa e ditur se lumturia e vërtetë janë pragjet dhe burgjet e tij.


Mësova se, kur foshnja shtrëngon me grushtin e vet të njomë gishtin e të atit, e ka bërë për vete përgjithmonë. 


Mësova se njeriu ka të drejtë ta shikojë tjetrin nga lart poshtë, vetëm atëherë kur tjetri ka nevojë të ngrihet në këmbë.


Mësova kaq e kaq gjëra nga ju, por e vërteta është që s’më bëjnë shumë dobi, sepse, kur t’i kem futur  në këtë valixhe, do të jem duke vdekur.

________________________________________________________________________________ 

1. Përcaktoni  qëllimin e këtij teksti, në përputhje me llojin dhe funksionin e tij.        (2 pikë)

____________________________________________________________________________________________________________________________________________________________________________________________________________________________________________________________________________________________________________  

2. Përshkrimi në këtë tekst ka funksion:  




 

 (1  pikë)
A) informues;

B) shpjegues;

C) bindës;

D) mbështetës për rrëfimin.                          

3. Plotësoni:

I. Përmes këtij teksti autori sjell mesazhin se: 



(1 pikë)
A) jeta e shkrimtarit dallon nga ajo e njeriut të zakonshëm,

B) vetëm një pjesë njerëzish dinë ta jetojnë jetën,

C) vlera e vërtetë e jetës zbulohet në momentet kur nuk e ke më,

D) duhet jetuar çdo çast i jetës.

II. Ndërtoni  skemën e komunikimit  




 (2 pikë)

                                                           Konteksti
                                                             Referenti
          Dërguesi‐‐‐‐‐‐‐‐‐kanali‐‐‐‐‐‐‐‐‐‐‐Mesazhi‐‐‐‐‐‐‐‐‐‐kanali‐‐‐‐‐‐‐‐‐Marrësi
                                                                Kodi

4.  Informacioni mes   paragrafëve renditet sipas kriterit:


(1 pikë)

A) enumerativ,
B) shkak – pasojë,
C) ngjashmëri – kundërshti,
D) shpjegim dukurish.
5. Në  paragrafët përmbyllës të esesë  kohezioni sigurohet përmes:

(1 pikë)

A) epiforës, 
B) sinonimeve,
C) mjeteve  lidhëse bashkërenditëse,
D) rimarrjes.
6. Zbuloni dy karakteristika  tipike të strukturës  së këtij teksti


(2 pikë)

Karakteristika I ________________________________________________________

Karakteristika II________________________________________________________ 

7. Gjeni :









    


A) dy nga burimet morfologjike të shprehësisë



(2 pikë)
______________________  _____________________

B) dy nga burimet leksikore  të shprehësisë




(2 pikë)

______________________  __________________

C) dy nga burimet sintaksore të shprehësisë





(2 pikë)
_________________________  _________________

Shpjegoni funksionin e tyre: ____________________________________________________________________________________________________________________________________________________________________________________________________________________________________________________________________________________________________________________________________

8. Në ç’vetë realizohet rrëfimi  në këtë tekst? Cili është  funksioni i këtij rrëfimi? Çfarë do të fitonte dhe do të humbiste teksti nëse do të sillej në dy vetat e tjera. Ilustroni me shembuj  duke ndryshuar vetën e shkrimit në të dy rastet.                                                                            

  







(4 pikë)
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

9.  Ç’janë klasat e fjalëve?



(1 pikë)







    
_________________________________________________________________________ 

Renditni nga një shembull për secilën klasë fjalësh, marrë nga teksti i mësipërm.  








(5 pikë)  
 
________________________                                     _____________________________ 

________________________                                    ______________________________

_________________________                                 _______________________________

_________________________                                   ______________________________ 

_________________________                                   _____________________________

10. Gjeni cila është mënyra dhe koha  kryesore e foljeve në këtë tekst. Pse e përdor autori atë? Jepni dy shembuj ilustrues.






(3 pikë)

___________________________________________________________________________________________________________________________________________________________________________________________________________________________________________________

11. Zbuloni dy emra 








(2pikë)
A. që formojnë shumësin me ndërrime tingujsh: ______________    __________________

B. që janë emra të dygjinishëm:   ________________________    ____________________ 

12. Përshkruaj  në një paragraf  të plotë një ndjesi të paharrueshme që lidhet  me një çast të trishtë të jetës sate.  









(4 pikë)

